
* * * 

Или! Или! Лима савахвани!.. 

Пӑталарӗҫ тӑван ҫёршыва. 
Эп, ӑна виличчен саваканӗ, 
Ҫӑлӑнӑҫ патнелле йӗр хывап 



Пуш хирте пёр-пӗччен ун хёресё, 
Хӑйӑра сӑрхӑнать чӗрӗ юн. 
Ӑна йӳҫӗ эрех ӗҫтереҫҫӗ, 
Хупӑнать, хупӑнать куҫӗ ун. 

Таврара хурахсем ахӑраҫҫӗ, 
Тӳресем кӑмӑллӑн кулкалаҫ. 
Ҫаруранлӑ ҫӗршыв макӑрать-ҫке, 
Ун ҫине витӗнет тӗттӗм каҫ. 

Ёмӗрлӗх, юлашки каҫ пекех-ҫке, 
Ёмӗрех пӑрахас пек хӗвел. 
Кӑлкансем ахлатса пуҫ пӗкеҫҫӗ, 
Вӗсене те мӗскӗн ҫӗршыв шел. 

* 

Янк уяр кӗрхи каҫ ҫӗр чӗтрерё, 
Ҫӳлтен мар, ҫӗртенех пӗр мӑн сас: 
— Эй, эсир, выҫҫисем, итлӗр! — терӗ, — 
Итлӗр, кам пурӑнмашкӑн хавас!.. — 

Ман ҫӗршыв хӗресне аҫа ҫапрӗ, 
Куҫне уҫрӗ ҫёршывӑм, пӑхать: 
Хӑй пекех мӗскӗнсен йышлӑ ҫарӗ 
Ун патне юрласа ҫывхарать. 

Ҫитмӗл ҫич чӗлхепе саламлаҫҫӗ, 
Ыталаҫ, чуптӑваҫ пёр-пӗрне. 
Сӳтӗл, татӑл, асап саламачӗ, 
Чура мар эпӗр тек ӗмӗрне!.. 

Чӗрӗ юлнӑ ҫёршыв сасӑ пачӗ, 
Эп пёлеп: ун сасси уҫах мар. 
Ун суранлӑ ырхан сӑн-сӑпачӗ 
Илемлех те пек мар пуҫҫапма. 

Анчах ун чӑтӑмӗ, чун хавалӗ, 
Ун асапӗ... ҫакна кӑшт пёлсен — 
Кам мана тёнчере, кам-ши калӗ 
«Ҫӗршыву санӑн халсӑр» тесе?! 

[1921 ҫ. ҫуркунне] 
Шупашкар 



Катаран каҫ к ил сен, каҫхи кунӑн мблки 
Уйссне ыйӑхпа хупласан, 
Йёрксрсн-йёрксрен тбрлб шухӑш йёрки 
Пуҫӑма пуҫтарна пуҫласан, — 
Ёлбкхи Смйрсен бмблки-кӗлстки 
Куҫӑма курӑнать аякран. 

Ӗлёкхи бмӗрсен бмблки хушшинче 
Чӑваш ҫбрб мана курӑнатъ: 
Ман ҫбршыв хСрлб юипӑ хбрсс ҫумбнчс 
Ҫакӑнса, ҫыхӑнса тӑраять. 
Кӑмрӑкланнӑ асаппӑ чйваш чбринчен 
Юн тумлаггь, юн тумлать — хбрл& юн. 
Чӑваш пуҫё ҫинчс хуп-хура сивё кун 
Шӑхӑрса ахӑрать пур енчсн... 

Ҫ£р иртсен — ирхи кун хбвсл тухӑҫ снчен 
Т&нченс уяртса, сывлӑма 
Шӑрҫапа шӑратса кӗмбл саслӑн килссн, — 
Ман юратнӑ ҫЯршыв вилвмрсн ч&рёлни, 
В«1л асаплӑ хбрсс ҫумбнчен ҫӑлӑнни 
Пур снчсн те савать куҫӑма. 

1921 Ҫ. ҫ г р ш с н 1 6 ~ м ё ш ё 
Евпатори 

* * * 

Чӑваш! Чӑваш!.. 
Чӑваш! Чӑваш!.. 

Сан ыйӑхлӑ уюсснс, 
Сан лӑпкӑ кӑмӑллӑ, ачаш, 
Йӑваш-айван ялусене 
Савмашкӑн манӑн халӑм ҫук. 
Чӑваш тбнчи ҫывхарнӑ чух 
Чӑвашӑн чунё йӑваш-ши? 
Анаслӑ Ыйӑхӑн ӑшшн — 
Вырӑнлӑ-ши?.. Вырӑнлӑ-ши!.. 

Тӑван чӑваш хӑюллине, 
Вӑл вӑйлине курасчб май. 
Чӑваш!.. 
ҪЯклсн те ҫунатлан! 
Куҫна тёллс хбвел ҫине. 

Чӑвашӑн ӑсӗ — хурӑҫ пул, 
Пӑр кас, — ак ҫирӗп чул — 
Ӑспа чул кас та вут кӑлар! 
Чӑвашӑн ӑсӗ! Вут-кӑвар, 
Хӗртсе хӗретнӗ хурӑҫ пул! 

Чӑваш! Чӑваш!.. 
Чӑваш! Чӑваш!.. 

Ҫип-ҫивӗч ухӑ йӗппилле 
Пӗр чашкӑрса вӗҫсе тӗлле, — 
Ҫут тӗнчене тӗлле — йӗпле. 
Чӑваш чӗри! Хӑюлӑх вучаххи 
Пулса тӑр! Ылтӑн шӑратан 
Хуран пек чашкӑрса вӗре. 

Чӑваш чӗлхи, чӑваш чӗлхи, 
Хӗвел кӑварӗпе вутлан. 
Ҫӗкле часрах тӑван ҫӗре. 
Чӑваш чӗлхи, ҫӗлен сӑххи, 
Хаяр аҫа ҫаппин уххи 
Пулса кӗр ҫӗнӗ ӗмӗре. 

ил-тӑвӑл килнӗ вӑхӑтра 
ӑр-яр ҫут ҫиҫӗмӗн ури 

Сиксе ҫӳрет пӗл[ё]т хушшипе. — 
Ҫапла тӑван ҫӗршывӑмра 
Хӑюллӑ пурнӑҫ тымарри 
Хӑюллӑ пурнӑҫ таппипе 
Пӗр чарӑнмасӑр таптӑр-и! 

1921 ҫ. утӑн 5-мёшӗ 
Евпатори 

ҪӖН КУН АКИ 

Кӑвак ҫутӑран шӑратнӑ ака пуҫ 
Туртийӗ хушшинче хӗвел ташлать. 
Ҫӗн Кун — шевле сарриллӗ ылтӑн пуҫ — 
Чӑваш уйне ака тума тухать. 

Ҫӗн Кун аки пуҫӗн хӗп-хӗрлӗ тимӗрри 
Касса-касса уй урлӑ кас тӑвать. 
Кас-кас айне чӑвашӑн иртнӗ ӗмёрри 
Вилсе выртса пытарӑнса пырать. 

62 



Ҫӗн Кун пӑхать: ун ылтӑн аки пуҫ 
Кӑпӑшласа хуратрӗ [хытнӑ] уйсене; 
Сип-симӗс улӑх урлӑ тӗпсӗр сив ҫӑлкуҫ 
Уйсем ҫине савса сапать шывне. 

Ҫӗн кун пин-пин кӑварлӑ хурӑҫ аллипе 
Сар-хӗрлӗ кунтӑкран уйсем ҫине 
Кӑварлӑ ывӑҫпа пин, ҫӗр пин ҫӑлтӑр акрӗ. 
Ирхи шевле ун хыҫҫӑн ылтӑн сӳрипе 
Ҫӗр [-ҫӗр] пин ҫӑлтӑрлӑн ҫунан Чӑваш Ҫӗрне 
Тӗр тӗрлесе, сӳрелесе пӑрахрӗ. 

Ҫӗн Кун акни шӑтма вӑхӑт ҫитсен, 
Ҫӗн Кун умне хура ҫӗр айӗнчен, 
Хӗвел калчи пулса, хӗвеллӗн сарӑлса, хӑюллӑн 
Чӑваш ҫыннин кун-ҫулӗ тухӗ. 
Укаллӑ, ылтӑн-кӗмӗллӗ хӗлхемӗ унӑн 
Кӗсле сасси пулса ҫӗр тӑрӑх шуххӑн юхӗ. 

Хӑватлӑ, ҫӗн чӗреллӗ ҫӗн ӗмӗр чӑвашӗ, 
Хул пуҫҫипе кӑвак пӗл[ӗ]те пер[ӗ]нсе, 
Кун-ҫул уйне тухса хӗвел тумтир тумланӗ, 
Ҫӗн Кун ӑна ыталӗ савӑнса, ачашшӑн; 
Умне, ҫӗн ҫул ҫине, ҫӗн чечексем чӗртсе, 
Интернационал кӗперӗ анӗ. 

1921 ҫ. утӑн 7-мӗшё 
Евпатори 

ТИНӖСЕ 

Вӗҫсӗр-хӗрсӗр тинӗсӗм, 
Хуп-хуран, сип-симӗсён, 
Кӑпӑк тумлӑн, хумлӑн, хумлӑн 
Ҫырана ҫапса, хӑюллӑн 
Хумлӑ сулнӑксемпе сулӑн, 
Хумлӑ кӑпӑкпа вӗре. 
Ман ҫунатлӑ вутлӑ чунӑм, 
Ҫӗн ҫӗре чёнен чӗре 
Кӗрешӳ вӑйне анчах 
Кӑмӑллать ҫак тӗнчере. 

Тинӗс, тинӗс, вӑйлӑрах 
Хыҫҫӑн-хыҫҫӑн хум пӑрах. 

Тамӑк вутлӑн, тамӑк ҫутлӑн, 
Вут-кӑварлӑн, хар-хаяррӑн, 
Тайӑн-тайӑн, ҫырӑн-варӑн 
Хутлӑ хумлӑн сулӑн-уткӑн. 
Кӗрешӳ сассипеле — 
Вӑйлӑ мӗкӗрлеш саспа 
Йӑвӑр пёл[ё]тсене силле, 
Хумсемпе ҫапа-ҫапа 
Чуллӑ ҫырана тапрат, 
Хулӑм чулсене ташлат. 

Тинӗс, тинӗс, — умӑнта 
Ҫӗн чӑвашӑн ҫӗн поэчӗ; 
Авалхи кунсен ӗречё 
Ун чунне тапта-тапта, 
Ун чунне, чӗри тӗпне 
Хурлӑхлӑх юрри хӑварнӑ. 

Тинӗс, тинӗс, эс хаяррӑн 
Сӑвӑҫӑн юнне-чунне 
Вӑйлӑ хумлӑ юрӑпа, 
Кӗрешме чӗнен саспа 
Нишлёлёхсенчен тасат. 
Вӑйлӑ паттӑрлӑх, хӑват 
Вырнаҫтар ун чӗрине. 
Чунӗ ун хӑюллӑ пултӑр, 
Тинӗс вӑйӗпеле тултӑр. 
Савтӑр паттӑрлӑх вӑйне; 
Ҫён куна, ҫён тӗнчене 
Юратса ҫӗн юрӑ хутӑр, 
Кӗрешӳ ӗҫне-вӑйне 
Хӑй чӗрин хёвелӗ тутӑр. 
Ҫӗн поэт ака та тутӑр, 
Утӑ ҫултӑр, 
Вутӑ ҫуртӑр, 
Ёҫлесе ҫён юрӑ хутӑр, 
Туй пулсан — ташлатӑр, култӑр... 

Тинӗс, тинёс, вӑл санран 
(Вӑхӑт ҫитӗ) уйӑрлсан, 
Савнӑ ҫӗршывне кайсассӑн, 
Йӑвӑр тимёр сӑнчӑртан 
Хӑтӑлнӑ чӑвашсене 
Паттӑр та хӑватлӑ саслӑн, 
Чёрипе ҫунса, хавассӑн 

Ҫӗн тӗнчен ҫӗн пурнӑҫне, 
Ҫӗн кунне, ҫӗн кун-ҫулне, 
Ҫӗнӗ пурнӑҫ хӗвелне 
Юратса тӑма калатӑр. 
Лӑпкӑ халӑх — пултӑр паттӑр. 
Вӑл йӑваш — йӑвашлӑх ҫӗттӗр, 
Чун — кӑвар ҫунатлӑн вӗҫтӗр 
Кив ҫӗртен ҫӗн ҫул ҫине. 

Тинӗс, тинӗс, вӑйлӑраххӑн, 
Хӑвӑртраххӑн, ҫӑмӑлраххӑн, 
Чул пулсан — хӑватлӑраххӑн, 
Хыҫҫӑн, хыҫҫӑн хум хумла! 
Эс хӑюллӑн, вӑйлӑ хумлӑн, 
Йӑвӑр саслӑ, йӑвӑр чуллӑн 
Чуллӑ ҫырана тулла. 
Мӗкӗр, ахӑр, кар-карла, 
Вӑйлӑ сулӑмлӑн, хӑюллӑн, 
Хыҫҫӑн-хыҫҫӑн хум пӑрах: 
Кӗрешӳ вӑйне анчах 
Кӑмӑллать ман вутлӑ чунӑм... 

Ҫӗн тӗнче! Эй, Ҫӗнӗ Кунӑм, 
Каялла ан кай, ан чак! 

1921 ҫ. утӑн 12-мёшӗ 
Евпатори 

* * * 

Инҫе ҫинҫе уйра уяр 
Карталанса чӑлтӑртатать, 
Енчен енне ҫупса чупать1... 
Ҫук, уяр мар — ҫут уйра мар — 
Ман ҫамрӑк чунлӑ чӗрере 
Хӗвел хӗлхемлӗ хёлёхсем 
Ҫитмӗл ҫич чӗлӗхлӗн янраҫҫӗ... 
Ма чун вылять? Е сар хӗре 
Курса киленчӗҫ куҫӑмсем, 
Е пӗлӗтсем чуна саваҫҫӗ? 

Ҫук, ҫук... 
Ҫӗршывӑм чӗрӗлет! 

Пӗчик пӳртсемлӗ ялсенче, 
Тӑван ҫӗр урлӑ уйсенче 
Ҫӗн Сывлӑш чун уҫса вӗрет. 
Ҫӗн Ҫул, Кун-ҫул, Ҫӗн Кун килет, 
Ҫавна кура кӗвӗллӗ чун, 
Кӗсле кӗввиллӗ вутлӑ юн. 
Ман чёрере уяр ури, 
Хёвел ури, хӗвел юрри, 
Тӑри юрри! Шевле сарри! 

Ҫӗн Сывлӑш, вӗр! 
Ҫӗн Сывлӑш, вӗр! 

Чӑваш ҫӗрне тӗреклёх кӗрт! 
Ҫӗн Сывлӑш, вӗр! Ҫӗнӗ вӑй пар, 
Чӑваш чӗри пултӑр кӑвар. 
Чӗре, выля, ҫӗн юрӑ пар! 

Инҫе ҫинҫе уйри уяр, 
Тымарсенче хӗвеллӗн ҫун! 
Хӗвеллӗн ҫун, кӑварлӑ юн! 
Кӑвар чӗрем — пин ҫын чӗри. 
Эп пӗр ҫын мар — эп хам пин-пин, 
Эп пин чӑваш, эп пин-пин ҫын! 
Чӗрем юрри — пин ҫын юрри. 

1921 ҫ. утӑн 12-мӗшӗ 
Евпатори 

